
Pregledni naucni rad
Sukrija Rami¢'

RAZUMIJEVANJE INTERPRETACIJE (TE'VILA)
U DUHU TRADICIONALNOG TUMACENJA
IZVORA SERIJATA

Sazetak

Ovaj rad razmatra pitanje interpretacije (te'vila) izvornih
tekstova Serijata u duhu tradicionalnog ucenja. U uvodu autor
istie znacaj poznavanja ovog pitanja kroz historiju i sadasnje
vrijeme. Nakon pojasnjavanja jezickog znacenja, autor govori o
znacenju te'vila u tradiciji selefi saliha (prvih generacija
muslimana) i prvih islamskih ucenjaka i objasnjava njegovo
terminolosko znacenje. Posebna paznja posvecena je pitanjima je
li te"vil prihvatljiv kao nacin tumacenja izvornih tekstova Serijata,
koje su sfere te'vila, kakav je status za slijedenje ocitog znacenja
teksta i koji su uvjeti za ispravnost te'vila. U zadnjem dijelu ovog
rada autor objasnjava vrste te'vila, shodno njegovoj vjerovatnosti,
a zatim govori o argumentima na kojima te'vil pociva. Na kraju,
autor objasnjava status te'vila u smislu obaveznosti slijedenja
norme koja je pomocu njega derivirana.

Kljuéne rijeci: te'vil, Serijat, idztihad, Qur'an, sunnet, Serijatski
propisi

1. Uvod

Nema sumnje da je interpretacija (te'vil) kroz dugu historiju
bio i ostao jedan od glavnih uzroka neslaganja medu ucenjacima u
Serijatskom pravu, jer ¢injenica je da su tekstovi koji predstavljaju
osnovne izvore islamskog prava podlozni viSeslojnom
razumijevanju 1 interpretaciji. Primjeri za to se mogu pronaéi ne
samo u dvosmislenim tekstovima, nego i1 u tekstovima koji sadrze
vidljivo (o¢ito) znacenje. S obzirom na ¢injenicu da te'vil moze biti

Vjerske znanosti

zloupotrebljen” s namjerom destrukcije temeljnih udenja islama,
islamski su ucenjaci ulozili veliki trud da bi elaborirali i objasnili
naucne principe na kojima fe'vi/ treba da pociva. Oni su na ¢vrstom
stanoviStu da svaki fe'vil mora biti utemeljen na validnim i
relevantnim nau¢nim dokazima. Principi 1 metode koje su oni
uspostavili 1 objasnili itekako su znacajni jer su od velike pomoc¢i
ucenjacima (mudztehidima) u interpretaciji tekstova, pravnom
promisljanju, deriviranju pravnih normi i zastiti od proizvoljnih
tumacenja. Sve to je izuzetno vazno za svako vrijeme, pa i ovo
naSe, imaju¢i u vidu Poslanikove, s.a.v.s., rije¢i: ,,Onaj ko o
Qur'anu govori na osnovu svog vlastitog misljenja, grijesi, pa
makar istinu kazao.’ (Tirmidhi, bez godine izdanja: 5/183, broj
2950; Ebii Daviid, bez godine izdanja: 3/320, broj 3652).

2. Jezicka definicija te'vila

Te'vil je arapska rije¢ koja znali: tumacenje, izgradnja i
objasnjenje. (Ba'labaki, 1992:265) Muthenna je rekao: ,.Tevil je
interpretacija, referenca, izvor i sudbina.” (Muthenna: 1374.
H.:1/87) Imam HaberT je naveo istu jezicku definiciju. (HaberT:
1329. H.:6/204) Tako Cesto te'vil moze biti tretiran kao tefsir, ipak,
njime se vise oznaCava tumacenje koje nije u skladu s literarnim
znacenjem teksta. To je interpretacija koja objasnjava njegovo
skriveno znacenje koje nije istovjetno ocitom i vidljivom znacenju.
Te'vil, takoder, zna¢i ,,okretanje kur'anskog ajeta od njegovog
ocitog, vidljivog znacenja ka znacenju koje ono nosi ili priznaje,
pod uvjetom da je to drugo znaCenje u skladu s Qur'anom 1
sunnetom®. Naprimjer, Qur'an kaze: JukhridZu-I-hajje mine-I-
mejjiti. (On izvodi Zivo iz mrtvoga.) (Quran: El-En'am, 95) Ukoliko
bi znacenje bilo protumaceno da On stvara pticu iz jajeta, to bi bio
tefsir, a ako bi bilo interpretirano da On stvara ,,vjernika od
nevjernika® ili ,,znalca od neznalice®, to bi bio fe'vil.

Te'vil, takoder, znaci ,,interpretaciju znacenja onoga §to je
mutesabih (dvosmisleno), tj. ono S$to se ne razumije bez dubljeg

> Mnogi ljudi koriste e'vil da tumace tekstove koji predstavljaju izvore Serijata,
shodno svojim Zeljama i prohtjevima, bilo zbog nedostatka znanja o dokazima i
argumentima ili zbog prethodne zle namjere. Oni ne ulazu bilo koji napor da
otkriju namjeru Zakonodavca. Njima je jedini cilj da postignu vlastite ciljeve.
Prema ortodoksnom shvatanju, fe"vil koji nije utemeljen na nau¢nim dokazima,
nasiroko je koristen u proslosti, a i danas se koristi s namjerom deformacije i
pogresne interpretacije ucenja islama.

? Dakle, grijesi u metodi koju koristi.

